
(KEMUDAHAN PENGURUSAN SISA PEPEJAL YANG DITETAPKAN DAN KELULUSAN

SUSUNAN PERATURAN-PERATURAN

BAHAGIAN I
PERMULAAN
Peraturan

1. Nama dan permulaan kuat kuasa

2. Tafsiran
BAHAGIAN II

KEMUDAHAN PENGURUSAN SISA PEPEJAL YANG DITETAPKAN
3. Kemudahan pengurusan sisa pepejal yang ditetapkan

BAHAGIAN III
PERMOHONAN BAGI KELULUSAN UNTUK MEMBINA, MENGUBAH ATAU MENUTUP

4. Permohonan bagi kelulusan untuk membina atau mengubah kemudahan
pengurusan sisa pepejal yang ditetapkan

5. Pemberian atau keengganan memberikan kelulusan

6. Permohonan bagi kelulusan untuk menutup kemudahan pengurusan sisa

pepejal yang ditetapkan

7. Membenarkan atau menolak permohonan
8. Terma dan syarat yang boleh dikenakan oleh Ketua Pengarah

BAHAGIAN IV
PENUTUPAN SELAMAT

Peraturan
9. Deposit bagi penutupan selamat
10.  Pelepasan deposit bagi penutupan selamat
JADUAL PERTAMA
JADUAL KEDUA
JADUAL KETIGA
JADUAL KEEMPAT

AKTA PENGURUSAN SISA PEPEJAL DAN PEMBERSIHAN AWAM 2007

PERATURAN-PERATURAN PENGURUSAN SISA PEPEJAL DAN PEMBERSIHAN AWAM
(KEMUDAHAN PENGURUSAN SISA PEPEJAL YANG DITETAPKAN DAN KELULUSAN
BAGI PEMBINAAN, PENGUBAHAN DAN PENUTUPAN KEMUDAHAN) 2011

PADA menjalankan kuasa yang diberikan oleh seksyen 108 Akta Pengurusan Sisa
Pepejal dan Pembersihan Awam 2007 [Akta 672], Menteri membuat peraturan-

peraturan yang berikut:

BAHAGIAN I
PERMULAAN
Nama dan permulaan kuat kuasa
1. (1) Peraturan-peraturan ini bolehlah dinamakan Peraturan-Peraturan

Pengurusan Sisa Pepejal dan Pembersihan Awam (Kemudahan Pengurusan Sisa
Pepejal yang Ditetapkan dan Kelulusan bagi Pembinaan, Pengubahan dan

Penutupan Kemudahan) 2011.

(2)  Peraturan-Peraturan ini mula berkuat kuasa pada 1 September 2011.
Tafsiran
2. Dalam Peraturan-Peraturan ini, melainkan jika konteksnya menghendaki makna

yang lain—

“hierarki sisa” ertinya pemeringkatan pengendalian pengurusan sisa mengikut

manfaatnya ke atas alam sekitar pada susunan prioriti yang berikut:

(a)  pertama, pengurangan penghasilan sisa;

(b)  kedua, penggunaan semula bahan sisa;

(c) ketiga, pengitaran semula bahan sisa bagi keluaran yang serupa atau

baharu;

(d)  keempat, penggunaan tenaga daripada sisa; dan

(e) akhirnya, pelupusan sisa seperti penambaktanahan;

“kawasan skim” ertinya kawasan geografi bagi skim yang berkenaan;

“kemudahan bahan api terbitan sampah” ertinya suatu kemudahan di mana
terbitnya keluaran bahan api daripada sisa pepejal terkawal melalui suatu proses
gabungan yang boleh termasuk pengasingan, pengeringan, penyiatan atau pemadatan,
dan yang boleh melibatkan bahan yang boleh dikitar semula didapatkan semula dan

pengalihan bahan yang tidak boleh diproses seperti tanah dan batu;

“kemudahan biogas” ertinya suatu kemudahan di mana terhasilnya biogas
melalui proses pencernaan anaerob sisa pepejal terkawal terbiodegradasi organik bagi

maksud penggunaan gas itu sebagai sumber tenaga;

“kemudahan mendapatkan semula bahan” ertinya suatu kemudahan yang direka
bentuk dan dikendalikan untuk memproses sisa pepejal terkawal dengan menggunakan
kaedah mekanikal untuk mengasingkan bahan berguna daripada aliran sisa untuk

digunakan sebagai bahan mentah atau keluaran;

“kemudahan pengolahan dan pelupusan” ertinya suatu kemudahan bahan api
terbitan sampah, kemudahan biogas, kemudahan pengomposan komunal atau
komersial, kemudahan mendapatkan semula bahan, loji pengolahan haba, tambak tanah

lengai, tambak tanah kebersihan dan tapak pelupusan;

“kemudahan pengomposan komunal atau komersial” ertinya suatu kemudahan
di mana penguraian mikrob sisa pepejal terkawal organik dijalankan di dalam keadaan
aerob terkawal untuk menukarkan bahan organik kepada keluaran seperti humus
untuk digunakan sebagai pembaik tanah atau baja dan boleh termasuk pengomposan

cacing, tebas susun balikan, timbunan statik berudara atau sistem pengudaraan dalam

